
sinngusan muw 

 

aring kung la’i tikuy lga kyan lku singusan muw, mutuw kung smawgan musa 1 

tetanux mtayux sa blay balay txan mmslingaw na babaw kayan ru pp’l’ux na yulung. 2 

ana n’inu na alang ga, lokah sami musa ss’la ini ga mmayah smuling na ngahi, snun 3 

balay ki! nanu hani ku pyang myan ini yengay balay niwan nku spyalun na kinyanux 4 

slali, sungun ini balay lxaniy na gaga knxan ita la’i Tayan ki! 5 

ba’un muw sa musa kung kbaga miru tetwahiy sku kay na Amirika ru Gipun lga, 6 

memaw kung ini abi ru ini kung usa mnaw tetanux la, ya’asa muw siy kint’tu niwan 7 

niya ’pxan na biru, nki pyux kinba’an muw maha kung nanak ma. mutuw segalan ku 8 

llgan muw miru siy p’as krryax musa mnaw ru mtayux ega, memaw lhbaw inlungan 9 

naha ru m’as krryax kinyanux naha ki. nanu siy kung lnglung nanak maha, nuway iri 10 

siy kung kmat abay ha! yeku tetu’iy ’awsa muw na sinngusan nku llungaw muw, 11 

txan ga niwan sa ini ptna sazing babaw kayan ku linhuyan nya ma ki. 12 

llungun muw kintwahiy sinngusan muw na tu’iy hani ga, ini balay siy khmut 13 

minnanak lnglung ki, ima sa kahun sku ttwahiy siy ggluw na behuy niya phnyang 14 

maha, “ Ali! huwa su siy ga niya mngnguray la! ” ba’un inlungan muw ku psba biru, 15 

thwayun kung nya kmayan maha, blay balay ku miru hiya! nanu siki bba’un su 16 

bkgun na kinyanux su, bliy nanak pgyagan su nku biru, siki ba su musa mpcisan ku 17 

rrawin su uzi. ana su ngyat mtayux biru ga, siki lokah su rmaw smr’iyu ru mtyaw sali 18 

su uzi. lokah myuy hi su ga mutuw niya mggyang rmuyux, thuyay pkyanux na 19 

linlungun na tunux su, txiy ku sinngusan na hhalan su pkba ana nanu ku kinba’an ga, 20 

siki kngyasun su balay plnglung. 21 


